
Их эзэн Чингис хааны түүх домгийн өлгий Дадал сум нь анх 1923 онд 

байгуулагдсан түүхтэй. Засаг захиргааны нэгж буюу Баян-Овоо, Агац, Балж, Онон 

гэсэн 4 багтай ба нийт 912 өрхийн буриад, халх үндэстэн ястанаас бүрдсэн 3189 хүн 

амтай.

Хэнтий аймгийн Дэлгэрхаан сум нь 1754 онд Халхын дорно замын баруун гарын дунд

баруун этгээдийн хошуунаас тасалж байгуулсан. Манжийн ноѐрхлын үед Халхын

баруун гарын дунд өмнөд хошуу, 1912-1923 онд Сэцэн хан аймгийн Зоригт бэйсийн

хошуу, 1924 оноос Хан хэнтий уулын аймгийн Дашбалбар уулын хошуу болж 1931 оны

4-р сарын 7-ны өдөр Дэлгэрхаан нэртэйгээр анх сум байгуулагджээ.

Мөрөн сум 1923 онд байгуулагдсан 3400 мянган ам кв газар нутагтай 1922 хүн ам,

174828 толгой малтай, 2500 га талбайд үр тариа, малын тэжээлийн ургамал, 90,1 га
талбайд төмс хүнсний ногоо тариалдаг мал аж ахуй газар тариалангийн бүс нутаг юм.

Хэнтий аймгийн Норовлин сум нь 1924 оны 8 дугаар сард байгуулагдсан. БНМАУ-ын 

Бага хурлын тэргүүлэгчдийн 1931 оны 2 дугаар сарын 6-ны өдрийн 05-р тогтоол, 

БНМАУ-ын Ардын сайдын зөвлөлийн 1931 оны 2 дугаар сарын 5-ны өдрийн 2-р 

тогтоолоор засаг захиргааны хоёр дахь өөрчлөлт хийсэн байна. Үүний дагуу 1932 онд 

хошуудыг сум, баг болгон зохион байгуулж албан ёсоор Норовлин сум гэж нэрлэх 
болжээ. 



Батширээт сум нь хуучин Сэцэн хан аймгийн Хөвчийн Дайчин Жонон Вангийн хошуу, 

Онон голын буриад хошуу, Биндэръяа уулын хошуу, Биндэр суманд багтаж байгаад 1952 

оны 3 –р сард АИХ-ын тэгүүлэгчдийн 11-р зарлиг, СнЗ-ийн 167-р тогтоолоор Биндэр сумын

5,6,7,8,9-р багуудыг нэгтгэн байгуулагдсан түүхтэй. 701,8 мянган га буюу 70,2 мян.км2 нутаг 

дэвсгэртэй. Хил хязгаарын хувьд хойд талаараа ОХУ-тай, зүүн талаараа Биндэр сум, 

баруун талаараа Өмнөдэлгэр сумдуудтай тус тус хиллэдэг.

